
ABSTRAK

E-pembelajaran merupakan satu variasi kaedah pembelajaran yang memang popular
dalam era pembelajaran talian terus. Dengan perkembangan yang pesat, maka sudah
semestinya pembangunan sistem e-pembelajaran menjadi semakin popular di kalangan
pembangun sistem bagi tujuan pembelajaran ataupun komersial. Walau bagaimanapun,
perkembangan ini tidak selari dengan pertumbuhan sistem e-pembelajaran yang kritikal
memerlukan sebuah senibina  bagl menggambarkan interaksi antara komponen-
komponen tipikal yang terlibat dalam keseluruhan sistem. Penyelidikan ini memberi
serba sedikit gambaran model senibina generik komponen yang terlibat dalam proses
perundingan kandungan di dalam sistem e-pembelajaran. Penilaian senibina telah
dilakukan bagi melihat keperluan yang terlibat dalam proses perundingan kandungan
dalam sistem e-pembelajaran. Kaedah ATAM dipilih bagi menganalisa keperluan proses
perundingan kandungan dalam sistem e-pembelajaran tersebut. Terdapat atribut kualiti
yang dapat dikenalpasti melalui kaedah ini iaitu keselamatan, kebolehfungsian,
kebolehtukaran, kebolehubahsuaian, perlaksanaan dan kebolehpercayaan. Hasil analisa
ini diharap akan membantu pembangun sistem bagi mengenalpasti keperluan dalam

membangunkan proses perundingan kandungan dalam sistem e-pembelajaran.



ABSTRACT

E-learning is a variation method in a popularly known online learning. With the
advancement in e-learning, it is popularly used among the system developer either in
learning or commercial purposes. However, the advancement is not in line with the
development of e-learning system that is critical in providing architecture to represent
the interaction between the typical components involved in the whole system. This
research gives an insight on basic architecture component that involve in the content
negotiation process of e-learning. Architectural assessment is conducted to see the
needs involved in content negotiation process in e-learning. ATAM method is chosen to
analyze the content negotiation needs in e-learning system. The identified quality
attributes in this method are the security, functionality, variability, modifiability,
performance and reliability. The results of this analysis will help in developing content

negotiation process for e-learning system.

BAB 1
PENGENALAN

Dalam bab pertama ini, penerangan berkisar tentang definisi e-pembelajaran serta
huraian terma yang terlibat dalam tajuk penyelidikan. Terdapat contoh model senibina
ditunjukkan bagi melihat senibina e-pembelajaran secara keseluruhan. Proses
perundingan kandungan yang merupakan fokus utama kajian akan dibincangkan berserta
kepentingan perundingan kandungan dalam sistem e-pembelajaran. Selain itu, bab ini
turut membincangkan keperluan kepada sebuah model senibina generik kepada proses

perundingan kandungan dalam sistem e-pembelajaran.

1.1 Pengenalan kepada e-pembelajaran dan ciri adaptif bagi sebuah sistem e-
pembelajaran

E-pembelajaran membawa maksud pembelajaran yang dilakukan melalui aplikasi
Internet untuk menyokong pembelajaran, kemahiran dan pengetahuan secara
menyeluruh, tidak hanya terhad kepada sesuatu bidang, teknologi atau infrastruktur
sahaja. Ia mengambil kira produk utama e-pembelajaran dari segi kandungan, teknologi
dan perkhidmatan. Penekanan diberikan kepada kepentingan menggabungkan haluan
pembelajaran yang berbeza mengikut pelajar, bahan subjek, peringkat kecekapan dan

keutamaan pelajar (Henry, 2001).

